
11 Gutte verid dakke læ, dakkus son vela dastmaŋas verid, ja dakkus nuoskes olmuš vela dastmaŋas nuosskevuođa, ja orrus dat vanhurskes vela dastmaŋas vanhurskes, ja gutte basse læ, basotuvvus vela dastmaŋas.

12 Ja gæč, forg boađam, ja muo balkka læ muin juokkači mafsat, dademield go su dakko læ.

13 Mon alpha ja omega læm, alggo ja loap, vuostemuš ja maŋemuš.

14 Audogas dak, guđek su bakkomid dakkek, vai bæssat si oǯǯuk ællem murri, ja vai uvsai raige mield si oǯǯuk gavpug sisa boattet.

15 Mutto alggobæld læk bædnagak, ja noaiddeolbmak, ja furušægjek, ja olbmugoddek, ja æppeibmelbalvvalægjek, ja juokkaš, gutte giellasid rakisvuođast adna ja dakka.

16 Mon Jesus engelam vuolgatam læm daid sanid digjidi duođaštet særvvegoddi sist; mon læm dat David ruotas ja sokka, dat čuvggijægje iđđedes guofssonasste.

17 Ja vuoiŋ ja moarsse celkkusga: boađe! ja gutte gulla, celkkus: boađe! ja gutte goikost læ, bottus son! ja valddus, gutte datto, ællem čacest ansaškættai!

18 Dastgo juokkači mon duođaštam, gutte dam girje prophetalašvuođa sanid gulla: jos guttege maidegen daidi lassen bigja, de Ibmel buok daid givsid su bagjeli bigja, mak dam girjai læk čallujuvvum.

